
GOUVÈNÈ CUOMO ANONSE KE GREAT NEW YORK STATE FAIR ANE 2016 LAN 

TE KREYE YON REKÒ ISTORIK NAN ZAFÈ TO PATISIPASYON 
 

Pak ekspozisyon yo revitalize-a akeyi plis pase 1.1 milyon vizitè 
 

To patisipasyon-an ogmante de 10% parapò a to anvan-an; li ogmante de 23% 
parapò a 2015 

 
Jodi-a, Gouvènè Andrew M. Cuomo te anonse ke 1,117,630 moun te vizite Great New 
York State Fair ane 2016 la, sa se yon rekò, sa fè ke fwa eta sa-a se li ki te gen plis 
patisipan depi 175 an li egziste-a. To patisipasyon sa-a se yon rekò; li depase rekò ki te 
tabli an 2001 an de 10%, epi li depase to patisipasyon 2015 lan de 23%. 
 
“Gras a kantite moun li atire yo epi kantite lavant ki fèt, tou de se rekò, avèk yon nouvo 
eksitasyon ke envestisman 50 milyon dola nou an jenere pou modènize enstalasyon 
fwa-a e pou montre tout bon bagay Nouyòk gen pou ofri, Great New York State Fair lan 
vreman pote bon non an”, Gouvènè Cuomo te deklare. “Nou mete nivo-a wo, men 
rezilta yo depase sa nou te espere sou tout aspè posib. Mwen felisite tout moun ki fè 
kalite bon travay pou fwa-a ane sa-a e mwen paka tann pou mwen wè nou depase to 
patisipasyon-an an 2017.” 
 
Ane sa-a, te gen yon ogmantasyon lavant pou The Wade Shows Midway ki depase 
3 milyon dola pou premye fwa; vizitè yo monte manèj 1.3 milyon fwa. To patisipasyon 
nan konsè Chevy Court yo, ki te gratis nan fwa-a, an dezyèm pozisyon nan istwa fwa-a. 
Yo estime ke 265,450 moun te patisipe nan 23 konsè atis ki gen renome mondyal 
tankou Kesha, Brian Wilson, Culture Club ak Flo Rida. Pèfòmans spesyal pou Labor 
Day ke Chicago te bay la, dènyè konsè nan tounen gwoup la ap fè, atire pi gwo kantite 
moun lan, yo te estime li a 31,200 moun. 
 
Milk Bar, kote yo vann yon tas lèt oswa chokola glase pou 25 kòb, vann preske 
400,000 tas lèt. Dènye jou an, yo te vann tout stòk yo depi vè 8 è di swa. Nan nouvo 
stand kote yo vann pòmdetè nan fwa-a, yo vann 55,175 pòmdetè pou yon dola chak; 
vizitè yo di yo te renmen espas klimatize-a. Sant erab New York State Maple 
Association an te bat rekò tou; te gen ogmantasyon 15% nan vant li nan fwa-a. Vandè 
prive yo te dèyè de nan manje ki te pi dwòl yo – New York Harvester Thanksgiving 
sandwich ak State Fair Bloody Mary – te deklare gwo vant tou. 
 
Plan revitalizasyon 50 milyon dola Gouvènè Cuomo an pou revitalize fwa eta ki pi 



ansyen nan peyi-a te gen ladan-l’ yon baryè prensipal, ki raple pòt antre an wòch fwa 
orijinal la te genyen nan ane 1900; kote yo tabli nouvo Empire RV Park, ke yo pral itilize 
pou konsè prive nan espas ekspozisyon an, ak yon espas Midway ki pi gwo, ke yo te 
mete a nivo ak dlo, twou rego ak enfrastrikti elektrik. 
 
Pandan premye ane-a, yo te vann tout plas ki te disponib nan Empire RV Park. Espas ki 
disponib nan nouvo pak la pase de 200 a 315. Espas sa yo gen dlo, twou regò ak atach 
elektrik ki pase anba tè, e yo disponib sèlman pou moun k’ap pase tout 12 jou fwa-a ap 
fonksyone-a. Fwa-a mete de espas pou “kan sèch” a dispozisyon moun ki vle rete 
pandan youn oswa de jou e ki gen pwòp sèvis pa yo. Plas sa yo vann rapid tou. 
 
Yè, nan yon selebrasyon nan Empire Room fwa-a, Gouvènè Cuomo komemore rekò 
sa-a lè li kraze yon blòk glas kote logo fwa-a te grave ak tout chif rekò ki te la anvan-an. 
 
VIDEO deklarasyon Gouvènè-a nan evènman-an disponib sou YouTube isit lan epi gen 
fòma televizyon (h264, mp4) isit lan. 
FOTO evènman-an disponib isit lan. 
 
Troy Waffner, Direktè pa enterim fwa-a, te deklare: “Ane sa-a, patisipan yo te jwenn 
yon nouvo Fwa Eta-a epi kantite moun ki patisipe yo, ki istorik, se prèv ke nou te gen 
yon gwo siksè. Mwen di ekip moun devwe ki travay di pou reyalize vizyon Gouvènè 
Cuomo an mèsi, e m’ap di yon mèsi spesyal bay chak vizitè ki ede nou atenn gwo etap 
sa-a.” 
 
Ofisyèl County an, Joanie Mahoney te deklare: “Great New York State Fair fè yon 
gwo enpak ekonomik sou rejyon an gras a rekò nou fè nan to patisipasyon ane sa-a ke 
envestisman 50 milyon dola Gouvènè Cuomo a te dirije; benefis pou kominote nou an 
pat janm pi gwo. Nou onore dèske Konte Onondaga te akeyi fwa-a, e mwen paka tann 
wè siksè evènman sa-a pral genyen nan ane k’ap vini yo.” 
 
Kèk Enfòmasyon sou Gwo Fwa Eta New York La 
 
Fwar Eta New York la, ke Ministè Agrikilti ak Mache Eta New York la òganize, ap 
kòmanse depi 25 out pou fini 5 septanm 2016. Misyon Fwar la, ki reflete nan tèm li, 
“FIND YOUR GREAT” (jwenn grandè w) se pou montre sa ki pi bon nan agrikilti New 
York pandan l ap bay bon jan kalite amizman. 
 

Espas Fwar Eta New York la ki mezire 375 kawo tè aktyèlman nan pwosesis pi gwo 
transfòmasyon li te sibi depi lè li te premye louvri pòt li nan ane 1890. Plan 50 milyon 
dola Gouvènè Andrew M. Cuomo a ap relanse espas sa a nan plizyè fason, amelyore 
kalite eksperyans moun ki renmen ale nan fwar la yo, epi pote pi gwo benefis ekonomik 
pou rejyon an. Amelyorasyon yo genyen ladan yo yon nouvo antre prensipal remakab, 
ark li a raple pòtay ki te akeyi moun ki renmen ale nan fwar la yo nan lane 1900, yon 
espas 15 kawo tè nan mitan ki pi laj pou Wade Shows Midway yo ki ka kenbe plis 
manèj pase avan, epi nouvo kote ki dezinye pou pake 315 karavàn (Empire RV Park) ki 
gen aksè a dlo soutèren, sèvis egou ak sèvis elèktrik. Plan an pral amelyore pozisyon 

https://www.hightail.com/e?phi_action=app/orchestrateDownload&sendId=3003776087&emailId=f8262a28448827cec9d749a48bb5e6d6&cid=tx-02002208350200000000&s=19105
https://youtu.be/NirbP9Pa5z4
https://www.flickr.com/photos/governorandrewcuomo/albums/72157672390136682


Espas Fwar Eta New York la yo, tankou yon espas ki gen kalib premye ran, k ap 
fonksyone pandan tout ane a, ki gen plizyè itilite, epi ki ka atire plis evènman ak vizitè k 
ap soti tout kote nan peyi a. Ou ka wè pèfòmans yo isit la. 
 
Kote yo fè Gwo Fwa Eta New York la se yon konplèks pou spektak ak espozisyon ki 
mezire 375 kawo tè ak eki fonksyone pandan tout ane a. Kalandriye evènman yo 
disponib isit la tout ane-a. Ou kapab jwenn Gwo Fwa Eta New York la sou Facebook, 
swiv li nan @NYSFair sou Twitter, sou Snapchat nan nysfair, epi pwofite de foto Fwar 
lan yo sou Flickr.com/photos/nysfair. Epitou, nou ankouraje Nouyòkè yo pou voye 
nenpòt lide yo genyen sou Gwo Fwa Eta New York lan nan adrès imèl sa 
statefairideas@agriculture.ny.gov. 

